-Мендүт,күндтә мана  экнр  болн  гиичнр! МоҺа сарин 8-д  экнрт нерәдсн сән ѳдр. Экәс эӊкр күн уга. Эн ѳдрлә  мадн ээҗнртән болн экнртән белг  белглж , йѳрәнәвидн. Эн сәәхн нәәрән мадн  таднд  белг кеҗ нерәдҗәнәвидн.Ода таднд йѳрәл тәвх ,мана  классин ээҗ-Дамбенко Лидия Ниминовна
- Шугран Веран шүлг «Эк» умшжахнь(кѳвүд  шүлг умшх) :Ганан Дима, Муутла Санл, Муудан Сарнг.
- Дун:«Экдән»
-Күн болһн экдән йир сән белг белглнә,юӊгад гихлә мадниг һарһад,
ѳскәд,кү кеһәд,оньдин дѳрвн цагт  гем  аюлас хадһлна.Мана классин күүкд бас бичкн белгән белглхәр седҗәнә( күүкд белгән ѳгнә ).Йѳрәл келхнь- Мучкан Аралтан
-Нәәртн сәәхн болтха,
Наснтн ут болтха,
Суусарн ѳнр болтн,
Бәәсәрн байн болтн,
Сансн санатн күцтхә
Кесн кѳдлмштн уралан 
Өмәрән йовтха,
Оньдин дѳрвн цагт
Гем шалтг уга йовхитн.
Олн Деедс Бурхд ѳршәтхә!
Дун: «Һурвн альмн» дуулжахнь-  Нарна Вика  болн  Унһна Савгира.
-Шог наадн : «Моһа сарин 8».Нааднд  орлцжахнь кѳвүд:Мучкан Аралтан,Һәрәҗин Боря, Муудан Сарнг,Ганан Дима, Муутла Санл,Булуктан Аюка.
Наадн:Аав 1- Иньгүд! Эндр  мадн энд харһсн учрта йовдл .Мана хургин күүндх тɵр: «Моһа сарин 8».Ямаран белг белглх?Юуһар байрулх? Υгән келтн. Селвг ѳгтн.
Аав1: –Ю белглхмн, тедн эврән ю седҗәсән медҗәхш?Одахн шалхг тәрв.Эмгндән белг кехәр.Эмгн келҗәнә: «Хәрү шалхг тәрвч? Би –гинә- эн шалхг амндм орҗахш. Эврән ид. Би гамбургер болн чизбургер идхәр седҗәнәв. Тиим йовдл болв.
Аав 2:  - Мини бас.Би келҗәнәв: «Сәәхлә  мини ю чамд белглх? Ямаран белг? Шин тевш?» Өмнәсм хәәкрнә: «Жил болһн тевш ɵгнәч». «Тиигхә ю чамд кергтә?» «Караоке кергтә.Артист кевтә дуулхар седҗәнәв».
Эцк1: - Би болхла,цецгүд белглх кергтә гиҗ санҗанав.Зуг әмд цецгүд кергтә.Болв, юуһарн тедн сән би медҗәхшв.Нег  долан  хонг зогсчаһад,  хагсна- тегәд хайчкна.Теднәс хог- бог хурна.
Эцк2: -Э-э,Моһа сарин нәәмнлә нег цецг – нег  мотоциклин үнд күрх.Бийдән мотоцикл хулдж авх болхмн.
Эцк1: - Эврән эртәр цецгүд тәрх кергтә билә.
Ач1: -Моһа сарин 8-д герин кѳдлмшиг эврән кех болхмн. Мана эк җилд нег ѳдр үд күртл унтҗ, юм келго амртха.
Ач2: - Би болхла үг ѳгнәв:кезә чигн соӊсврч,цаһан седклтә, килмҗтә болнав.Өрүн болһн шүдән цеврүлнәв, зарядкан кенәв,таваһар сурһулян сурнав.
Ач2:- Дегәд  дала юм  келүч!
Ач1: -Тиигҗ санҗанчи?

-«Белг» гидг наад наадхм.  Эн сәәхн бичкн олн-зүсн ѳӊгтә зүркн-белг  таднд  күүкд  белдв:1. Товч-бийдән шин хувц –хунр хулдж авхт.
2.Компать-әмтәхн бәәдл-җирһл эклх.
3.Улан мѳӊгн-дала мѳӊгн ирх.
4.Утцн -ут хаалһ, хоолагшан йовхт.
5.Эрвәкә- эн җил  таднд йовудта болх, тадн   эрвәкә кевтә күцлтин җиврт нисхт.
6.Түлкүр- шин гер.
7.Дегтр- сберкнижкд  дала мѳӊгн унх.
8.Географическ  карт- тадн һазадын орн-нутгур йовхт.
9.Тѳгә-шин маши шүүҗ авхт
10.Тәрлк- кемр тәрлк унад хамхрхла,байрин темдг ,ик байр болх.
11.Ээзгә-тадн ээзгә тоснд кевтә бәәхт.

-Ода домбр цокхнь-Һәрән Вика. «Бичкн арлын хулсн»
-Мана классин күүкд эврә экин туск келхәр седҗәнә( күүкд экин туск келнә).
-Дун.Дуулжахнь –Учан Амулаӊг
Наадн: «Мана түрүн күүндвр».Нааднд орлцҗахнь –Һаһа-Бадма-Һәрән Делгр, Күүкн-Манҗин  Айс.
Герт бичкн күүкн сууна.Күн үүд цокна, Һаһань орҗ ирнә.
Һаһа:-Менд, мини бичкн эзн!
 Күүкн:-Би эзн бишив. Би юм кеҗ чаддгов. 
Һаһа:-Тиимий? Яһад?
Күүкн:-Би бичкнлм. Школд йовдв.
Һаһа:-Кедүтәвч?
Күүкн:-Йистәв.
Һаһа:-Яһад  бичкн  болжахмбчи? Чи һурвдгч класст сурһуль сурнач,эсий?
Күүкн:-Э-э, һурвдгч класст ордв.
Һаһа:-Тиигхлә,чи гиҗгтә күүкн болҗанач.Экдән нѳкд болх күүкнч.
Күүкн тагчград, уха туӊһаһад зогсна.
Күүкн:-Би ааһ-сав уһаҗ чадхий?
Һаһа:-Уһаҗ чадхч!
Күүкн:-Терз деер урһҗах цецгүд услҗ чадху?
Һаһа:-Чадхч.Чи пол сәвүрдәд,тоос арчҗ чадхч.Бийдән товч хадад, һар арчдг альчуран уһаҗ чадхч.Кемр санан бәәхлә,экдән нѳкд болхч.
Күүкн:(байрлна)-Би йир икәр,йир шулуһар экдән дѳӊболхар седҗәнәв.
Һаһа(бас байрлна):-Кемр  тиим  ухата  болхла, цугинь дасч чадхч. Гертән  йир  сән  нѳкд  болхч.
-Дун.Дуулжахнь- Мѳӊкән Байн
-Тиим сәәхн дууһар мадн эн байрин  нәәрән тѳгсәҗәнәвидн.Менд амулӊ бәәтн!


